Il rustg sgulont
Legi l’historia mo tochen leu nua ch’il rustg ei sil crest ed emprova da sgular.
Pensum:

· Ponderei co l’historia savess finir.
· Scrivi sezs ina finiziun.
· Prelegi vossas finiziuns alla classa.

· Cumparegliei las differentas finiziuns en classa. Dat ei parallelas denter las finiziuns?
· Fagei ina discussiun en classa:

· Tgei parallelas dat ei?

· Eis ei pusseivel ch’in rustg vegn da sgular?

· Daco eis ei pusseivel? / Daco buca?

· Legi silsuenter ensemen la fin dalla historia dil rustg sgulont.

· Fagei ina discussiun davart las suandontas damondas.
· Ei siu siemi ius en vigur?

· Argumentei vossas rispostas.
· Eis ei bien da dar si tut quei che fa plascher ad ins pervia dil siemi dalla veta?

· Tgei avantatgs e disavantatgs ha ei da dar si tut?
· Ponderei tgei che vus fagesses ella situaziun dil rustg.
Il siemi dalla veta

Haveis era vus in siemi dalla veta che vus leis realisar inagada?

Pensum:

· Mintgin da vus scriva siu siemi sin in fegl.

· Il num stueis vus buca scriver sutvi.
· Nudei era tgei impediments ch’ei savess dar enten realisar il siemi.
· Faldei il pupi e dei giu el al scolast.
· Serimnei en in rudi e fagei ina discussiun.

Puncts per la discussiun:

· Il scolast prelegia mintgamai in siemi.

· Ponderei avon ch’el legi avon ils impediments, tgei caussas che savessen impedir da realisar il siemi.
· Pertgei san ins buca realisar il siemi?

· Con grevs ein quels impediments?

· Silsuenter sa il scolast aunc preleger ils impediments.

· Tgei savess ins far encunter quels impediments?

· Dat ei aunc alternativas ch’ein semegliontas al siemi ch’ins savess realisar?

· Far enzatgei semegliont?

· A tgei stuess ins tut renunziar per realisar il siemi?

· Nua ein las prioritads?

· Realisar il siemi ni mantener certas caussas?

Forsa che quella discussiun en classa sa gidar enqualin da vus da realisar vies pli grond giavisch.
Ina brev per il rustg

Sevivi inagada ella situaziun d’in bien amitg dil rustg.
Tgei lesses vus dir ad el sco amitg?

Pensum:

· Vus essas in bien amitg dil rustg e veseis co el desista da tut ses plaschers e ses amitgs per realisar siu siemi.
· Ponderei tgei tip che vus savesses dar al rustg.

· Scrivi ina brev al rustg. La brev duess cuntener silmeins in tip per il rustg. Vus saveis era semplamein scriver ad el entgins bials plaids per ch’el hagi plascher.

Co scriver ina brev?

· Sisum el cantun seniester vegn vossa adressa ed eventualmein aunc vossa numera da telefon.
· Visavi la numera da telefon da maun dretg saveis vus nudar il datum dil di che vus scrivis la brev.

· Sut il datum era da maun dretg vegn l’adressa dalla persuna che retscheiva la brev. 

· Plinengiu saveis scriver il tetel da vossa brev. El tetel saveis vus informar davart igl intent da vossa brev.
· Plinengiu saveis vus titular vies amitg sco quei che vus leis (p.ex. miu preziau amitg).
· Silsuenter suonda la brev. All’entschatta saveis vus scriver enzatgei sur da vus e sur da caussas dil contuorn. Silsuenter suonda ina part, nua che vus declareis al rustg che vus hagies intervegniu ch’enzatgei constetti buca propi cun el. Sinquei saveis vus empruar da dar in bien cussegl al rustg.
· Alla fin saveis vus aunc salidar vies amitg e suttascriver la brev.
· Sche vus leis aunc tarmetter in maletg ni enzatgei semegliont ad el, saveis vus era aunc nudar el cantun seniester giusut che vus hagies aunc in’aschunta.
